Войнаын участвуйтысьяс, тылын уджалысьяс да ветеранъяслöн дöваяс вöсна колö тöждысьны да пыр кутны найöс тöд вылын

Та йылысь талун висьталiс Коми Республикаса Юралысь Вячеслав Гайзер «Вермöм» удж котыртан республиканскöй комитетса заседание вылын.
Заседаниелöн медшöр юалöмъяс вöлiны: 1941-1945 воясса Великöй Отечественнöй войнаын Ыджыд Вермöмсянь 66 волы сиöм мероприятиеяс кежлö дасьтысьöм да 2010 во вылö Коми Республикаын гражданалысь Айму дорö муслун чужтöм кузя мероприятиеяслöн ведомствокостса план олöмö пöртöм.
«Ме кöсъя тöдчöдны, мый кыпыд мероприятиеяссö колö котыртны да нуöдны зэв бура, медым Ыджыд Вермöмсянь 66 воыс эз коль казявтöг. И дерт жö, колö кутны тöд вылын, мый тайö кыпыд луныс йитчöма Айму дорö муслункöд, да корны участвуйтны сэнi кыдз позьö унджык том йöзöс. Оз позь тайö уджсö вöчны мода вылас», – висьталiс Вячеслав Гайзер.
Республикаса Юралысь сiдзжö казьтыштiс комитетö пырысьяслы, мый 2010 воын вöлi примитöма решение сы йылысь, мый Ыджыд Вермöмлысь быд во водзö пасйыны кыдзи гöгрöс пас.
«Миянлы оз ковны прöстöй мероприятиеяс. Збыль вылас найöс колö пасйыны кыдзи гöгрöс пасаясöс. Такöд йитöдын, ме тшöкта республикаса Юралысьöс вежысь Виталий Стахановлы дасьтыны вежон чöжöн справка сы йылысь, кыдзи участвуйтöны олöмö пöртысь власьт органъяс да уджалысь котыръяс «Ми – Ыджыд Вермöмлöн наследникъяс» бур вöчан марафонын. Муниципальнöй юкöнса юралысьяс быд вежон кутасны сетны марафон дырйи сьöм чукöртöм да ветеранъяслöн корöмъяс вылö сiйöс видзöм йылысь отчёт», – кывкöрталiс В.Гайзер.
